caturtho’dhyäyaù
(4.1)
prathamaù pädaù
dattvä vidyauñadhaà bhaktän niravadyän karoti yaù |

dåk-pathaà bhajatu çrémän prétyätmä sa hariù svayam ||

1. ävåtty-adhikaraëam

|| 4.1.1 ||

vidyä-phala-vicäro’yam adhyäyaù | yadyapy atra katipayaiù sütrair äditaù sädhana-vicäro’sti, tathäpi phala-prädhänyät phalädhyäyo bhaëyate | ätmä vä are drañöavyaù [bå.ä.u. 4.5.6] ity ädi çrüyate | etad vihitasya çravaëäder ävåttiù käryä na veti saàçaye sakåd anuñöhitäd agniñöomädeù svargädivat sakåt kåtäd api çravaëäder ätma-darçanaà syäd ato neti präpte—
ävåttir asakåd upadeçät ||

çravaëäder ävåttir ävaçyaké | kutaù ? sa ya eño’ëimä, aitadätmyam idaà sarvaà, tat satyaà, sa ätmä, tattvam asi [chä.u. 6.8.7] iti çvetaketuà prati nava-kåtvaù kathanät | na ca sakåt-kåtena kåtaù çästrärtha iti nyäya-virodhaù | tasyädåñöa-phala-viñayatvät | aträtma-säkñätkära-lakñaëasya dåñöa-phalasya sambhavät vaituñya-dåñöa-phalakävaghätädivat phala-paryantaà çravaëädy-ävartanéyam iti ||1||

rpc : gétä 6.15, bhägavata 5.12.13, 10.44.15, 11.20.29-30, 3.29.11-12.

hds: bhä.pu. 1.1.3.

|| 4.1.2 ||

liìgäc ca ||

tad vijïäya punar eva varuëaà pitaram upasasära [tai.u. 3.2] iti bhågor ävåtti-liìgäc ca sä siddhä | idam ävåtti-vidhänam aparädha-sattväpekñayeti bodhyam ||2||
rpc : 11.14.26, 10.29.15, 10.44.39, 7.1.25*
hds: 1.2.22, 1.8.36.
—o)0(o—
2. ätmatvopäsanädhikaraëam
|| 4.1.3 ||

atha tatraiva vicäräntaram | idam upäsanam éçvara-buddhyätma-buddhyä iti | juñöaà yadä paçyaty anyam éçam [çve.u. 4.7] iti çruter éçvara-buddhyeti präpte—

ätmeti tüpagacchanti grähayanti ca ||
tu-çabdo’vadhäraëe | sa éçvara ätmety evopäsyaù | yat käraëaà tam ätmatvenopagacchanti tattva-jïäù, yeñäà no’yam ätmäyaà lokaù [bå.ä.u. 4.4.22] ity ädinä | tathä çiñyän api grähayanti ca, ätmety evopäséta [bå.ä.u. 1.4.7] ity ädinä | ihätma-çabdena puruñäkäraà vijïänända-svarüpaà vibhavas tu bodhyate | sva-sattä-pradattvädinä svätma-bhütam ity apare | yat tu jévasyaivävidyä-viniirmuktasya brahmatväd ätma-dhiyä tac-cintanam ity äha tad asat präge eva pratyäkhyänät ||3||

rpc : 11.14.25, 10.29.15, 10.44.39, 7.1.25.
hds: 10.14.55
—o)0(o—

3. pratékädhikaraëam

|| 4.1.4 ||

chändogyädau mano brahmety upäséta [chä.u. 3.8.1] ity ädény upäsanäni çrüyante | tatra saàçayaù—éçvaravat mana ädäv ätma-dhéù käryä na veti | mano brahmety abheda-pratéteù käryeti präpte—

na pratéke na hi saù ||

na khalu pratéke mana ädau tad-dhéù käryä | hi yasmät | pratéke éçvaro na bhavati | kintu tasyädhiñöhänam eveti | småtiç ca—

khaà väyum agnià salilaà mahéà ca

jyotéàñi sattväni diço drumädén |

sarit-samudräàç ca hareù çaréraà

yat kià ca bhütaà praëamed ananyaù || [bhä.pu. 10.2.41] ity ädyä |

tathä ca saptamy-arthe prathameyma iti siddhäntaù ||4||
rpc : 11.2.41, 3.29.21-25, 7.14.37-40, 7.7.53, 4.30.22 *
hds: 11.2.41
—o)0(o—
4. brahma-dåñöy-adhikaraëam

|| 4.1.5 ||

éçvare darçitätma-dåñöiù pratéke pratiñiddhä | atha tasminn éçvare brahma-dåñöiù käryä na veti vicyäryate | éçvara-paräëi brahma-çabdavanti väkyäni viñayaù | atra vihitä brahma-dåñöir na käryä pürvam ätma-dåñöy-avadhäraëäd iti präpte—

brahma-dåñöir utkarñät ||

éçvare tasminn ätma-dåñöir iti brahma-dåñöiç ca nityaà käryä | kutaù ? utkarñät | ananta-kalyäëa-guëopasthäpakatvena tasyäù çraiñöhyät | çrutiç ca—ayam ätmä brahma sarvänubhütiù [bå.ä.u 2.5.19] ity ubhayaà darçayati | atha kasmäd ucyate brahmety ädinä tathaiva nirvakti ca ||5||

rpc : 11.2.45, 11.2.52*
hds: 1.5.14, 11.29.15
—o)0(o—
5. ädityädimaty-dhikaraëam
|| 4.1.6 ||

candramä manaso jätaç cakñoù süryo ajäyata | 

mukhäd indraç cägniç ca präëäd väyur ajäyata || [åg-veda 10.90.19]
iti puruña-sükte çrüyate | atra bhagavac-cakñur ädiñv ädityädi-hetutä-buddhayaù pratéyante | täù käryä na veti vékñäyäà paìkajädi-prakhyeñv atisukumäreñu teñügra-hetutä-buddhénäm anarhatvän na käryeti präpte—

ädityädi-matayaç cäìga upapatteù ||

pürva-pakña-niräsärthaç ca-çabdaù | viñëoç cakñur-ädiñv aìgeñu tad-buddhayaù käryäù | kutaù ? upapatteù | täbhir utkarña-siddheù | sürya-janaka-cakñuñövädikaà hi tad-utkarñakaà bhavati | tädåçänäm api teñäà tad-dhetutä tu çrautatväd alaukikatväc capratipattavyä ||6||
rpc : 10.63.35, 10.63.38, 10.8.36-39, 12.12.14, 10.2.26
hds: 8.5.34-36. 
—o)0(o—

6. äsénädhikaraëam

|| 4.1.7 ||

trir unnataà sthäpya samaà çaréraà 

hådéndriyäëi manasä sanniveçya |

brahmoòupena pratareta vidvän 

stoträàsi sarväëi bhayävahäni || [çve.u. 2.8]

iti çvetäçvataraiù paöhyate | tatredam äsana-vidhänam ävaçyakaà na veti saàçaye mänasa-vyäpäraà smaraëaà prati deha-sthita-viçeñasyänupayogät nävaçyakam iti präpte—

äsénaù sambhavät ||
äsénaù kåtäsana eva çré-harià smaret | kutaù ? tasyaiva tat-sambhavät | çayanotthäna-gamaneñu citta-vikñepasya durväratvät tad-asambhavaù ||7||
rpc : 3.28.8, 7.15.31-32*
hds: 11.14.32, 7.15.31
|| 4.1.8 ||

te dhyäna-yogänugatä apaçyan [çve.u. 1.3] ity ädibhis tal-lipsor dhyänaà taiù paöhyate | tac ca kåtäsanasya sambhavati nänyasyety äha—

dhyänäc ca ||

vijätéya-pratyayäntarävyavahitam eka-cintanaà dhyänam | tac ca sväpäditam ato na sambhaved ataù kåtäsana iti ||8||

rpc : 3.28.12, 4.8.52, 11.14.45*
hds: 4.8.45-46, 4.8.52
—o)0(o—

|| 4.1.9 ||

acalatvaà cäpekñya ||

co’vadhåtau | chändogye niçcalatvam eväpekñya dhyäyateù prayogaù, dhyäyatéva påthivé [chä.u. 7.6.1] iti | ato liìgäd apy äsénaù syät | dhyäyati käntaà proñita-ramaëéti loke’pi ||9||

rpc : 11.9.22-23, 11.14.43*
hds: 11.14.46
|| 4.1.10 ||

smaranti ca ||

çucau deçe pratiñöhäpya sthiram äsanam ätmanaù |

nätyucchritaà nätinécaà cailäjina-kuçottaram ||
tatraikägraà manaù kåtvä yata-cittendriya-kriyaù |

upaviçyäsane yuïjyäd yogam ätma-viçuddhaye || 

samaà käya-çiro-grévaà dhärayann acalaà sthiraù |

saàprekñya näsikägraà svaà diçaç cänavalokayan || [gétä 6.11-13]

ity ädiñu dhyätèëäà dehendriya-manasäà naiçcalyaà smaranti | tac cäsanäd vinä na sambhaved ataù säsanenaiva bhävyam iti tathaivoktam ||10||
rpc : 4.12.17
hds: 3.28.8
|| 4.1.11 ||
atha ätmä vä are drañöavyaù [bå.ä.u. 4.5.6] ity ädiñu präg-ukteñu väkteñu vicäräntaram | upäsane’smin dig-deça-käla-niyamaù syän na veti vékñäyäà vaidike karmaëi tani-niyamasya darçanäd upäsanasya ca vaidikatväviçeñäd iti präpte—

yatraikägrato taträviçeñät ||

yatra dig-ädau cittaikägratä syät tatraivopäséta harià nästy atra dig-ädi-niyama ity arthaù | kutaù ? aviçeñät tadvad atra viçeñasyäçravaëät | småtiç caivam äha—

tam eva deçaà seveta taà kälaà täm avasthitim |

tän eva bhogän seveta mano yatra prasédati ||

na hi deçädibhiù kaçcit viçeñaù samudéritaù |

manaù-prasädanärthaà hi deça-kälädi-cintanam || [varäha-puräëa] iti |

nanv asti deça-viçeña-niyamaù | 

same çucau çarkarä-vahni-bälukä-

vivarjite çabda-jaläçrayädibhiù |

mano’nuküle na tu cakñu-péòane

guhä-nivätäçrayaëe prayojayet || [çve.u. 2.10] 

iti çvetäçvatarokts tértha-seväyä mokña-hetutva-pratipädanäc ceti cet, satyam | saty upadrave tértham apy asädhakaà, asati tu tasmin sädhakatamaà tat | ata uktaà mano’nuküle iti ||11||

rpc : 7.15.31, 4.12.17*
hds: 11.13.2, 11.13.6
—o)0(o—

7. äpramäëädhikaraëam

|| 4.1.12 ||

sa yo haitat bhagavan manuñyeñu präyaëäntam oìkäram abhidhyäyéta [praçna.u. 5.1] iti ñaö-praçnyäà, yaà sarve devä namanti mumukñavo brahma-vädinaç ca iti nåsiàha-täpanyäà ca çrüyate | anyatra ca etat sämagäyann äste, tad viñëoù paramaà padaà sadä paçyanti sürayaù [å.ve. 1.2.20] ity ädi | iha mukti-paryantaà mukty-antaraà copäsanam uktam | tat tathaiva bhaved uta mukti-paryantam eveti saàçaye mukti-phalatvät tat-paryantam eveti präpte—

ä präyaëät taträpi hi dåñöam ||

äprayäëät mukti-paryantam upäsanaà käryam iti | taträpi mokñe ca | kutaù ? hi yataù çrutau tathä dåñöam | çrutiç ca darçitä | sarvadainam upäséta yävad vimuktiù | muktä api hy enam upäsate iti sauparëa-çrutau | tatra tatra ca yad uktaà taträhuù | muktair upäsanaà na käryaà vidhi-phalayor abhävät | satyaà tadä vidhy-abhäve’pi vastu-saundarya-baläd eva tat pravartate | pitta-dagdhasya sitayä pitta-näçe’pi sati bhüyas tadä svädavat | tathä ca särväàhakaà bhagavad-upäsanaà siddham ||12||

rpc : 2.2.36, 11.20.29, 11.29.17, 11.20.7-9, 1.5.12, 10.14.4, 11.14.19-20, 11.19.3-5
hds: 1.1.3, 1.7.10, 1.2.22
—o)0(o—
8. tad-adhigamädhikaraëam

|| 4.1.13 ||

evaà vidyä-sädhanaà vicärya tat-phalam idänéà vicärayati | chändogye — yathä puñkara-paläça äpo na çliñyanta evam evaà-vidi päpaà karma na çliñyate [chä.u. 4.14.3] iti | tad yatheñékätülam agnau protaà pradüyetaivaà häsya sarve päpmänaù pradüyante [chä.u. 5.24.3] iti ca çrüyate | iha saàçayaù | kriyamäëa-saàcita-päpe bhogena kñayaëéye uta vidyä-prabhävät tayor açleña-vinäçau syätäm iti | näbhuktaà kñéyate karma kalpa-koöi-çatair [bra.vai.pu.pra.kha. 26.70] iti | avaçyam eva bhoktavyaà kütaà karma çubhäçubham iti småtes tenäpi te bhogena kñapaëéye | evaà sati çruty-arthas tu tad-vidäà präçastyaà lakñayatéti präpte—
tad-adhigama uttara-pürvärdhayor açleña-vinäçau tad-vyapadeçät ||

tasya brahmaëo’dhigamas tad-adhigamaù | brahma-vidyety arthaù | tasyäà satyäm uttarasya kriyamäëasya päpasyäçleñaù | pürvasya tu saàcitasya vinäço bhavati | kutaù tad iti ? yathety ädibhyäà väkyäbhyäà tayos tathä-vidhänäd ity arthaù | na hi çrute’rthe saìkocaù çakyaù kartum | näbhuktam ity ädikaà tv ajïa-viñayatayä yuktimat ||13||

rpc: 11.10.31, 11.20.30, 1.7.4, 11.3.43, 11.14.26.
hds: 1.2.21.
--o)0(o--

9. itarädhikaraëam

|| 4.1.14 ||

båhad-äraëyake çrüyate—ubhe u haivaiña ete tarati [bå.ä.u. 4.4.22] iti | atrobhayoù puëya-päpayos térëatocyate | bhaved iha saàçayaù | uttara-pürvayor adhayor iva puëyayor api tayor açleña-vinäçau syätäà na veti | puëyayos tau na syätäà vaidikatvena tayä sahävirodhät, kià tu te bhogenaiva kñapaëéye | tathä ca pratibandha-sattvät vidyäyäà satyäà vimuktir iti riktaà vacaù | evaaà präpte präg-uktam atidiçati—
itarasyäpy evam asaàçleñaù päte tu ||

itarasyottara-pürva-rüpasya puëyasyäpy evaà päpavad açleño vinäçaç ca vidyayä bhavati | na ca puëyaà vaidikatvät tayä sahäviruddham | sva-phala-hetutvena tat-phala-pratibandhät | na ca tad-vastutaù çuddham | sarve päpmäno’to nivartante iti chändogye | taträpi päpma-çabda-prayogät | ata eva yathaidhäàsi samiddho’gniù ity ädau saïcita-karma-mätra-kñayaù smaryate | tathä ca päpayr iva puëyayoç ca tau siddhau | vaktavyam äha päte tv iti | tur niçcaye | prärabdha-näçe sati muktir eveti na rikaà tad-vacaù ||14||
rpc : 10.29.9-10
hds: 11.14.19
--o)0(o--

10. anärabdha-käryädhikaraëam

|| 4.1.15 || 

saïcitayoù päpa-puëyayr ubhayor ubhayor vidyayä tat-kåtasya dehasyäpi tadaiva näçäpattis tato brahma-vidäm upadeçädy-asambhava ity äçaìkäà parihartum adhikaraëam ärabhate | tathä hi saïcite päpa-puëye dvividhe | anärabdha-phale ärabdha-phale ceti | tayor dvividhayor api vinäçaù syäd utänärabdha-phalayor eveti viñaye ubhe u haivety ädau viçeñäçravaëät vidyäyäù sarvatra taulyät tayor dvividhayor apéti präpte—
anärabdha-kärya eva tu pürve tad-avadheù ||

tu-çabdaù çaìkä-cchedärthaù | pürve saïcit päpa-puëye anärabdha-kärye anutpädita-phale eva vidyayä vinçyato na tv ärabdha-kärye cotpädita-phale | kutaù ? tad-avadheù | tasya tävad eva ciraà yävan na vimokñye [chä.u. 6.14.2] iti çruteù | 
tvad-avagamé na vetti bhavad-uttha-çubhäçubhayor 
guëa-viguëänvayäàs tarhi deha-bhåtäà na giraù [bhä. 10.87.40] iti småteù | 
pareçecchäyäù prärabdha-näçävadhi-bhütatva-çravaëäd ity arthaù | etad uktaà bhavati | atibaliñöhä khalu vidyä sarva-karmäëi niravaçeñäëi dahati pradépa-bahir api vividhäny edhäàséti | yadyapi väkyät pratétaà tathäpi brahma-vidäà deha-sthiti-darçanät tad-ärambhakaà karma upadeçädi-pracäriëyä tad-icchayaiva tiñöhed iti svékäryam | evaà ca sati maëy-ädi-pratibandha-çakter vahner iva vidyäyäù kiïcit karmädähakatve’pi na käpi kñatir iti | yat tu vadanti ärabdha-phala-karmäçayam anäçritya vidyotpattir nopapadyate | äçrite tasmin kuläla-cakravat pravåtta-vegasya tasya bhaved eva vega-näçäpekñä | yathä vega-kñaye ca cakraà svayaà çämyed evaà phale’téte tad-ärambhakaà karma naçyatéti | tan na | atibaléyasyäs tasyäù sarväëi täni prasahya nirmülayantyäs tad-icchäà vinä kvacid apy avañöambho na syät | na hi gurutara-çilä-nipätae cakraà punar bhramitum alam | tasmät präg-uktam eva suñöhu ||15||
rpc: 10.87.40, 11.28.31
hds: 10.87.40
--o)0(o--

11. agnihoträdy-adhikaraëam

|| 4.1.16 ||

viduñaù purätanaà puëyaà naçyatéty ukteù kämyavan nitya-karmaëo’pi vinäçaù präptas tan-niräsäyedam ärabhyate | ubhe uhaiveña ete tarati [bå.ä.u. 4.4.22] ity atra kämyavan nitya-karmäpy agnihoträdi vidyayä vinaçyati na veti viñaye vastu-çakter vihantum açakyatvät tad iva vinaçyatéti präpte—

agnihoträdi tu tat-käryäyaiva tad-darçanät ||

çaìkä-cchedäya tu-çabdaù | vidyodayät präg-anuñöhitaà nityägnihoträdi tat-käryäya vidyä-rüpäya phaläya bhavati | kutaù ? tad-darçanät | tam etaà vedänuvacanena [bå.ä.u. 4.4.22] ity ädau tathävagamäd ity arthaù | tathä ca nityägnihoträdi-bhinnaà purätanaà puëyaà karma vinaçyatéty ayam itarasyäpy evam iti süträrthaù | tasya nityasya vinäço näbhidhéyate janita-phalatvät | na hi gåha-däha-vipluñöasya dhyänäder iva väpakñéëasya tasyästi näça-vyavahäraù | karmaëä pitå-lokaù ity ädi båhad-äraëyakät svarga-pradäàça-näças tu syäd eva ||16||
rpc : 11.20.11, 11.18.44
hds: 7.15.38-39, 11.18.8-9
--o)0(o--

|| 4.1.17 ||

vidyopadeçädi-pravartakeneçvara-saìkalpenaiva viduñäà prärabdhayoù puëya-päpayoù sthiti-darçitä | atha keñäàcin nirapekñäëäà vinaiva bhogät tayor vinäçaù syad iti pradarçyate | tat sukåta-duñkåte vidhunute tasya priyä jïätayaù sukåtam upayanty apriyä duñkåtaà [kau.u. 1.4] iti kauñétakinaù paöhanti, tasya puträ däyam upayanti suhådaù sädhu-kåtyäà dviñantaù präpakåtyäm iti tu çäöyäyaninaù | atra saàçayaù | prärabdhayor api tayor bhogaà vinäpi vinäçaù pratétaù sa kvacit syän na veti | bhogyaika-svabhävatvät tam antaräso na syäd iti präpte—

ato’nyäpi hy ekeñäm ubhayoù ||

brahmaika-ratänäà paramäturäëäà keñäàcin nirapekñäëäà vinaiva bhogam ubhayoù prärabdhayoù päpa-puëyayor viçleñaù syät | tatra hetur anyeti | hi yasmät ata éçvarecchayä sthitärabdha-nirüpaka-çruter anyä ca çrutir ekeñäà çäkhäyäà paöhyate | tat-sukåta-duñkåte ity ädyä tasya puträ däyam ity ädyä ca | ätmaayatijïäna-bhogäbhyäà karma-vinäçaà prakäçayantyä çrutyä sahaitasyä çruter avirodhäya viñaya-bhedo’açyaà väcyaù | na caiñä kämya-karma-viñayä | tad-adhigamädi-süträbhyäà prärabdhätiriktayor nikhilayoù päpa-puëyayor vinäça-nirüpaëät, päpa-kåtyäyäà kämyatväbhäväc ca | tasmäd atipreyasäà svaà drañöum ärtänäà keñäàcit bhaktänäà sväpti-vilambam asahiñëur éçvaras tat-prärabdhäni tadéyebhyaù pradäya tän sväntikaà nayatéti viçeñädhikaraëe vakñyate | taiç ca teñäà bhogät täni bhogya-svabhävänéti sva-kåta-saàsthä ca siddheti | 
nanu tayor amürtatväd akåtäbhyägama-prasaìgäc ca naitad yuktam iti cen, na, éçvaratvenänyathä vidhäne sämarthyät | tasmät keñäàcit paramäturäëäà vinaiva bhogät prärabdhäni viçliñyantéti ||17||

rpc : ---
hds: 11.14.19, 3.25.33
|| 4.1.18 ||

teñäà täny anyagäméni bhaveyur ity aträsambhävanä-niräsäyäha—

yad eva vidyayeti hi ||

tad eva vidyayä karoti ity ädyä çrutir jaiva-jïäna-sambandhät karmaëi vérätiçayaà darçayati | hi yasmät ato vidyä-sämarthyäpratibandha-rüpät pärameçvarätprasädän nirbhogärabdhäbhäva-rüpo’tiçayo jéve’pi kvacid bhaved iti na citram ||18||
rpc : 11.20.32-34, 11.26.30, karëämåta 107 (bhaktis tvayi)
hds: 3.25.27, 3.25.37
--o)0(o--

12. itara-kñapaëädhikaraëam

|| 4.1.19 ||

tataù kim ? tad äha—

bhogena tv itare kñapayitvä sampadyate ||

präptavya-pärñad-açaréräd itare sthüla-sükñma-çarére kñapayitvä vihäyätha pärñad avapuù präpty-anantaraà bhogena, so’çnute sarvän kämän [tai.u. 2.1] ity ädi çruty-uktena sampadyate sampanno bhavatéty arthaù ||19||

rpc : 5.1.16
hds: 4.1.19, 3.25.33, 3.25.35
—o)0(o—
(4.2)

caturthädhyäye dvitéyaù pädaù 

manträd yasya paräbhütäù parä bhütädayo grahäù |

naçyanti sva-lasat-tåñëaù sa kåñëaù çaraëaà mama ||
1. väg-adhikaraëam
|| 4.2.1 ||
parasmin päde deva-yänaà panthänaà vivakñur asmin päde viduño dehäd utkränti-prakäraà vicärayanti | chändogye çrüyate—
asya somya puruñasya prayato väì manasi sampadyate manaù präëe präëas tejasi tejaù parasyäà devatäyäm [chä.u. 6.8.6] iti | 
tatra saàçayaù—kim iha våttyä väk-sampattir uta svarüpeëeti manaso väk-prakåtitväbhäväd väg-ädénäà mano’dhéna-våttikatväc ca våttyaiveti präpte—

väì-manasi darçanäc chabdäc ca ||
svarüpeëaiva manasi väk sampadyate | kutaù ? uparatäyäà väci manasaù pravöti-darçanät | väì-manasi sampadyate [chä.u. 6.8.6] iti çabdäc ca | itarathä çabda-svärasya-bhaìgaù | na ca mänäntareëa tatra väg avagamyate yena våtti-sampattiù kalpyateti bhävaù | 

nanu manaso väk-prakåtitväbhävän na tatra tasyä svarüpa-sampattiù, kià tu våtti-sampattir eva syäd aprakåtäv api väriëi vahni-våtti-sampatti-darçanäd iti ced ucyate—manasä väk saàyujyate, na tu saàléyata iti | arthäd aprakåtäv api tasmin svarüpa-saàyogo bhavatéti ||1||

rpc : 1.15.41, 11.24.25
hds : 11.16.42, 11.16.44
|| 4.2.2 ||
ata eva sarväëy anu || 
yato väco manasy eva saàyogo nägnau, ataù sarväëi çroträdény api tatraiva saàyujyanta iti mantavyam | anu väk sampatty-anantaram | praçnopaniñadi—tasmäd upaçänta-tejäù | punar bhavam indriyair manasi sampadhyamänaiù | yac cittas tenaiña präëamäyäti [pra.u. 3.9-10] iti | yatha gärgya marécayo’rkasyästaà gacchataù sarvä etasmiàs tejo-maëòala ekébhavanti | täù punaù punar udayataù pracaranty evaà ha vai tat sarvaà pare deve manasy ekébhavati [pra.u. 4.2] iti ||2||
rpc : 1.15.41
hds : 1.15.41
—o)0(o—

2. mano’dhikaraëam
|| 4.2.3 ||
manaù präëa iti vicärayati | manaç candre präëe vä sampadyata iti saàçaye manaç candram iti çruteç candra iti präpte—

tan-manaù-präëa uttarät || 
tat sarvendriya-sahitaà manaù präëe [chä.u. 6.8.6] sampadyate | kutaù ? manaù präëe ity uttarasmät väkyät | yaträsya puruñasya måtasyägnià väg apy eti ity ädi väkyaà tu svärtha-paraà na bhavatéty uktaà bhagavatä sütra-käreëaiva | agny-ädi-gati-çruter iti cet, na, bhäktatväd iti ||3||
rpc : 1.15.41
hds : 1.15.41
—o)0(o—

3. adhyakñädhikaraëam
|| 4.2.4 ||
präëas tejaséty atra vicäraù | sa sendriya-manäù präëaù kià tejasi sampadyate kià vä jéve iti vékñäyäà präëas tejaséty uktes tejasy eveti präpte—

so’dhyakñe tad-upagamädibhyaù || 
sa präëo’dhyakñe dehendriyädy-adhiñöhätari jéve sampadyate | kutaù ? tad iti | båhad-äraëyake—

tad yathä räjänaà prayiyäsantam ugräù pratyenasaù süta-grämaëyo ’bhisamäyanty evam evemam ätmänam anta-käle sarve präëä abhisamäyanti yatraitad ürdhvocchväsé bhavati | [bå.ä.u 4.3.38] 

iti präëasya sendriyasya jévopagämitvädi çravaëäd ity arthaù | na caivaà präëas tejaséti çruti-virodhaù | jévena saàyujya paçcät tejaséti vaktuà çakyatvät | gaìgayä saàyujya sägaraà gacchanté yamunä taà gacchatéti çakyate vaktum ||4||
rpc : 1.15.41-43, 2.2.15-16, 11.16.42-44
hds : 1.15.42
—o)0(o—

4. bhütädhikaraëam

|| 4.2.5 ||
tejaséty etad vicäryate | sa präëo jévas tejasi sampadyate uta saàhateñu bhüteñv iti saàçaye präëas tejaséty uktes tejasy eveti präpte—

bhüteñu tac-chruteù || 
jéve païcasu bhüteñu sampadyate | na kevale tejasi | kutaù ? tatraiva jévasyäkäça-mayo väyumayas tejo-maya äpo-mayaù påthivé-mayaù iti sarva-bhüta-mayatva-çravaëät ||5||

rpc : 3.21.44
hds : 2.9.38, 10.1.39-40
—o)0(o—

5. äsåty-upakramädhikaraëam

|| 4.2.6 ||
kià ca—

naikasmin darçayato hi || 
ekasmin tejasy eva jévasyävasthänaà na mantavyam | hi yasmäd etam arthaà praçna-prativacane nirüpayataù | pratipäditaà caitat tad-anantara-pratipattäv ity ädinä präk | tathä ca tejaù-prabhåtiñu bhüteñu präëa-sampattir jéva-dväreti siddham ||6||

rpc : 2.5.31, 2.5.33
hds : 10.2.27
—o)0(o—

|| 4.2.7 ||
atha tasminn eva väkye vimarçäntaram | iyam utkräntir ajasyaiva bhaved vijïasyäpi veti saàçaye, 

yadä sarve pramucyante kämä ye’nye hådi sthitäù |

atha martyo’måto bhavaty atra brahma samaçnute ||

iti båhad-äraëyaka-çrutyä vijïasyätraivämåtatväbhidhänenotkränty-abhäväd ajïasyaiveti präpte—

samänä cäsåty-upakramäd amåtatvaà cänupoñya || 
ädyaç co’vadhäraëe | ajïasya vijïasya ca samänevotkräntir äsåty-upakramäd ägaty-ärambhän näòé-praveçät präg ity arthaù | tat-praveça-daçäyäà tv asti viçeñaù | ajïasya näòé-çatenotkramya gatir vijïasya tu çatädhikayä | tathä hi chändogyäù paöhanti— çataà caikä ca hådayasya näòyäs täsäà mürdhänam abhiniùsåtaikä | tayordhvam äyann amåtatvam eti viñvag anyä utkramaëe bhavanti [chä.u. 8.6.6] iti | etac chrutyaikärthena, tasya haitasya hådayasyägram ity-ädi-çrutäv api mürdhva-niñkramaëaà vijïa-viñayam anyac cävijïa-viñayaà bodhyam | yat tu vijïasyätraivämåtatva-çravaëaà tat kila deha-sambandham anupoñyädagdhvaiva pürvottarägha-viçleña-vinäça-rüpaà yad uktam ||7||
rpc : 10.87.18, 2.2.21
hds : 10.87.18
—o)0(o—

|| 4.2.8 ||
utkaà viçadayati—

tad ä-péteù saàsära-vyapadeçät || 
adagdha-çaréra-sambandhasya vijïasya niñpäpa-rüpaà tad-amåtatvaà mantavyam | kutaù ? äpéter iti | äbrahma-säkñätkärät çaréra-sambandha-lakñaëasya saàsärasyokter ity arthaù | tat-säkñätkäraù khalu devayänena, yathä saàvyoma-padaà gatvaiveti vedänteñu prasiddham ||8||

rpc : 11.20.29-30, 11.29.12, 11.29.18
hds : 10.14.58, 1.2.15
—o)0(o—

|| 4.2.9 ||
sükñma-pramäëataç ca tathopalabdheù ||
nätra viduñaù çaréra-sambandho dagdhaù | sükñmaà çaréraà yad anuvartate | kutaù ? pramäëeti | devayäna-vartmanä gacchato viduñaù, taà prati brüyät satyaà brüyät iti candramasä saàväda-vacanena çaréra-sad-bhävo hy upalabhyate | ato’dagdha-deha-sambandhasyaiva tad-amåtatvam ||9||

rpc : 6.1.31
hds : 3.31.43-44
|| 4.2.10 ||
nopamärdenätaù ||
ato heto, yadä sarve iti çrutir deha-sambandhopamardenämåtatvaà vaktuà na prabhavati ||10||

rpc : 6.1.31
hds : 2.8.4-6
|| 4.2.11 ||
tasyaiva copapatter uñmä ||
måtyoù präk sthüla-dehe yaù saàsparçenoñmopalabhyate, so’sya sükñmasyaiva dehasya dharmo na tu sthülasya | kutaù ? upapatteù | tad-yukta-tad-viyuktayor jévan-måta-dehayor uñmopalambhänupalambhäbhyäà sükñma-dehasyaiväyam uñmeti yukter ity arthaù | mänäntaräya ca-çabdaù | tathä coñmanumita-sükñma-deha-yukto vijïo’pi utkrämatéti ||11||
rpc : ---
hds : 3.31.44, 3.30.18, 3.30.20
|| 4.2.12 ||
athäçaìkya samädhatte—

pratiñedhäd iti cen, na, çärérät ||
viduña utkräntir na syät | athäkämayamäno yo’kämo niñkäma äptakäma ätmakämo bhavati na tasya präëä utkrämanti [bå.ä.u. 4.4.6], brahmaiva san brahmäpy eti [bå.ä.u. 4.4.7] iti båhad-äraëyake tasya tat pratiñedhäd iti cen, na, atra dehät präëäniñkräntir na pratiñiddhaù | kintu çäréräj jéväd eva | dehät tu tasyäsau darçitästi ||12||

rpc : 11.15.24
hds : 3.31.44, 3.32.6-7
|| 4.2.13 ||
spañöo hy ekeñäm || 
naivätra vivaditavyam | hi yasmäd ekeñäà mädhyandinänäà çärérät präëotkränti-pratiñedhaù spañöo dåçyate | na tasmät präëä utkrämanty atraiva samavanéyante, brahmaiva san brahmäpy eti [bå.ä.u. 4.4.7] iti | atraiveti puraù präpye brahmaëy evety arthaù | yat tu käëvämnäye ärta-bhäga-praçne vidvat-präëän utkränti-paraà yäjïavalkyottaraà dåçyate, tat kila paramärtaikänti-paratayä bodhyam | yac ca nirviçeña-brahmätmaikya-dhyäyino’nutkränti-paraà tad ity äha, tan mandaà, tad-arthävedaka-padädarçanät nirviçeñatvädy-asiddheç ca ||13||
rpc : 11.15.24
hds : 11.15.23-24
|| 4.2.14 ||
smaryate ca ||
ürdhvam ekaù sthitas teñäà yo bhittvä sürya-maëòalam |

brahma-lokam atikramya tena yäti paräà gatim || 
iti småtiç ca viduño mürdhany anäòayotkräntim äha | tathä ca viduño’py utkräntir astéti siddham ||14||

rpc : 2.2.19-22
hds : 10.87.18
—o)0(o—

6. para-sampatty-adhikaraëam

|| 4.2.15 ||
sendriya-grämaù sa-präëo jéva uktränti-käle tejaù-prabhåtiñu sükñma-bhüteñu sampadyate ity abhihitaà saiñä sampattir vijïasya na sambhaved ity äçaìkya parihåtaà ca | athedaà vimåçyate | viduño väg-ädayaù präëäs tad-vapur-bhütäni sükñma-bhütäni ca sva-sva-hetausampadyante paramätmani veti saàçaye—yaträsya puruñasya ity ädi çruteù sva-sva-hetäv iti präpte—

täni pare tathä hy äha || 
täni tejaù parasyäm ity atra tejaù-çabditäni väg-ädi-präëa-bhütäni pare sarvätma-bhüte brahmaëi sampadyante tasyaiva sarvopädänatvät | kutaù ? hi yasmät, tejaù parasyäà devatäyäm iti çrutir eva tathäha | yaträsety ädikaà tu jahat-svärtham ity abhäëi präk ||15||

rpc : 2.4.22, 2.6.15, 8.3.3
hds : 1.15.41-42
—o)0(o—

7. avibhägädhikaraëam

|| 4.2.16 ||
atha tatraiva punar vimarçäntaram | yä khalu paramätmani vidvat-präëädi-sampattir uktä sä kià väì-manaséty ädivat saàyogäpattiù kià yathä nadyaù syandamänäù samudra ity-ädivat tädätmyäpattir iti sandehe pürva-svärasya-präpter aviçeñäc ca tadvat saàyogäpattir iti präpte—

avibhägo vacanät || 
atha acintya-çakti-viçiñöe paramätmani präëäder avibhägas tädätmyäpattiù | kutaù ? vacanät | ñañöhe praçne—evam eväsya paridrañöur imäù ñoòaça-kaläù puruñäyaëäù puruñaà präpyäs taà gacchanti [pra.u. 6.5] iti präëädénäà kalänäà paramätmani sampattim abhidhäya punar bhidyete cäsäà näma-rüpe puruña ity evaà procyate sa eño’måto bhavati iti täsäà näma-rüpa-bhedasyokteù | ätmaayatisthüla-çaréräd utkräntasya jévasya viduñaù sükñmaà çaréraà vidyayä vipluñöa-käréña-piëòavaj jérëam apy anuvartate | athäëòäd viniñkräntasya tasyäñöamävaraëe prakåtau tad-vikära-bhütaà sükñmaà tad viléyate | sa tu viçuddhaù präpta-brähma-vapuù prakåtyäpäçrayeëa tena brahmaëä saha saàyujyata iti ||16||
rpc : 11.26.30, 2.9.10, 4.3.29, 10.64.20, 3.9.11
hds : 12.5.8-11
—o)0(o—

8. tad-oko’dhikaraëam
|| 4.2.17 ||
atha vidvad-utkräntau pratijïätaà viçeñaà darçayitum ärambhaù | çataà caikä ceti väkye çatädhikayä viduño gatir anyäbhis tu aviduña ity eña niyamo yukto na veti sandehe, näòénäm atisaukñmyät bähulyäc ca durvivecanatayä puruñeëa grahétum açakyatvän na yuktaù | tayordhvam äyann amåtatvam eti iti yädåcchikotkränty-anuvädo bhaviñyatéty evaà präpte—

tad-oko’gra-jvalanaà tat-prakäçita-dväro vidyä-sämarthyät tac-cheña-gaty-anusmåti-yogäc ca härdänugåhétaù çatädhikayä || 
vijïaù çatädhikayä suñumnayaiva näòyä niñkrämati | na ceyaà näòé tena vivektum açakyä bhavet | yad ayaà vidyä-sämarthyädi-hetubhyäà härdänugåhéto bhavati | vidyopäsanä tasyä sämarthyät prabhävät | vidyä-çeña-bhütä yä gatir ätivähikais tat-pada-präptis tasyä småti-sätatyäc ca | härdena hådaya-mandireëa hariëänukampito bhavatéty arthaù | tataç ca tasyopasaàhåta-väg-ädi-karaëasyoccikramiñor jévasyoktaù sthänaà hådayam agra-jvalanaà prakäçitägraà bhavati | sa tu jévas tat-prakäçita-dväras tena härdena çré-hariëä prakäçitaà dväraà çatädhikayä näòyä mülaà yasmai tädåçaù san täà näòéà vijänätéti | tayä viduño gatir yukteti ||17||

rpc : 3.32.10, 11.29.5, 10.60.37, 10.80.11, 2.2.24, 12.11.8
hds : 2.2.24
—o)0(o—

|| 4.2.18 ||
raçmy-anusärädhikaraëam ||
chändogye—

atha yatraitasmät çaréräd utkrämaty etair eva raçmibhir ürdhvam äkramate | sa om iti vä hoha mriyate sa yävat kñipyen manas tävad ädityaà gacchaty etad vai khalu loka-dväraà viduñäà prapadanaà nirodho’viduñäm | tad eña çlokaù | çataà caikä ca [chä.u. 8.6.5-6] ity ädi çrüyate | 
ihaitad gamyate mürdhany anäòyä niñkramya raçmy-anusäré san gacchatéti | tatra saàçayaù | ahany eva måtasya raçmy-anusäritvam uta niçy apéti | niçi ravi-raçmy-abhävät måtasya tad iti präpte—
raçmy-anusäré ||

yadä kadäpi måto vidvän raçmy-anusäré san gacchati | viçeñäçravaëäd iti çeñaù ||18||

rpc, hds : 3.32.7
—o)0(o—

10. niçädhikaraëam

|| 4.2.19 ||

niçi neti cen, na, sambandhasya yävad-deha-bhävitväd darçayati ca ||

nanu rätrau ravi-raçmy-abhävät tadänéà måtasya na tad-anusäritvam iti cen na | kutaù ? sambandhasyeti | çirä-raçmi-sambandhasya yävad-deha-bhävitvät | yävad-deho’sti tävat tat-sambandhaç ceti | yadä kadäpi måtasya tad ghaöate | ataç ca gréñma-kñapäsu deha-jvälopalabhyate | anyad vä tu çéta-pratibandhän neti | na cedaà yauktikam ity äha darçayati ceti | amuñmäd ädityät pratäyante tathäsu näòéñu såptä äbhyo näòébhyaù pratäyante te’muñminn äditye såptäù iti chändogya-çrutis (8.6.2) tathä darçayati | saàsåñöä vä ete raçmayaç ca näòyaç ca naiñäà vibhägo vävad idaà çaréram ataù etaiù paçyaty etair utkramate etaiù pravartate iti çruty-anantaraà ca | tathä ca viduñas tad-anusäritvaà niyatam iti ||19||

rpc : gétä 8.24, 2.2.17, 3.25.35, 10.46.32
hds : 11.25.30, 11.25.32
—o)0(o—

11. dakñiëäyanädhikaraëam

|| 4.2.20 ||

athedaà vicäryate | dakñiëäyane måtena viduñä vidyä-phalaà präpyate na veti | uttaräyaëasya brahma-loka-märgatvena çruti-småtyoù päöhät bhéñmädénäà tat-pratékñä-darçanäc ca neti präpte—
ataç cäyane’pi dakñiëe || 

ato vidyäyäù päkñika-phalatväbhävät tayä pratibandhaka-karmaëäà parikñayäc ca dakñiëe’py ayane måto vidvän präpnoty eva vidyä-phalaà pürva-pakñas tu mandaù | uttaräyaëa-çabdenätivähika-devatäyä vakñyamäëatvät | bhéñma-pratékñäyäù pitå-datta-svacchanda-måtyutäkhyäpanärthatvenäcära-pälanärthatvena vä adüñakatväc ceti ||20||
rpc : ---
hds : 1.9.29
—o)0(o—

|| 4.2.21 ||

nanu,

yatra käle tv anävåttim ävåttià caiva yoginaù |

prayätä yänti taà kälaà vakñyämi bharatarñabha || [gétä 8.23] ity upakramya,

çukla-kåñëe gaté hy ete jagataù çäçvate mate |

ekayä yäty anävåttim anyayävartate punaù || [gétä 8.26] ity upasaàhåtaà bhagavatä |

tatra käla-prädhänyenopakramäd aharädi-käla-viçeñä mokñäya nirdiñöäù pratéyante | tataç ca rätrau dakñiëäyane ca måtasyäviçeño’sau na bhaved itémäà çaìkäà pariharati—
yoginaù prati smaryate smärte caite ||

yogino brahma-niñöhän prati heyä candra-gatir upädeyä tv arcir-ädi-gatis tatra smaryate | yad ete smärte småty-arhe bhavataù—naite såté pärtha jänan yogé muhyati kaçcana [gétä 8.27] ity ukteù | tataç ca nätra viduñaù käla-viçeño niyantavyaù | käla-pradhänyenopakramas tu nästi | agny-ädeù kälatväsambhavät | kintv ätivähikä deväs te tat-tac-chabdair abhidhéyante | vakñyati caivaà bhagavän sütrakäraù ätivähikäs tal-liìgäd [4.3.4] iti | 

divä ca çukla-pakñaç ca uttaräyaëam eva ca | 

mumurñatäà praçastäni viparétaà tu garhite || ity ädikaà tu bhavaty ajïa-viñayam |

vijïaù khalu yatra kväpi tyajan vapur upaiti harim ||21||
rpc : 7.15.51, 7.15.54-56 
hds : 2.2.15
|| iti çrémad-brahma-sütra-bhäñye caturthädhyäyasya dvitéyaù pädaù ||

|| 4.2 ||

—o)0(o—


(4.3)

caturthädhyäye tåtéyaù pädaù

yaù sva-präpti-pathaà devaù sevanäbhäsato’diçat |

präpyaà ca svapadaà mamäsau çyämasundaraù ||

1. arcir-ädy-adhikaraëam

|| 4.3.1 ||

päde’smin brahma-loka-präpaëaù panthäù präpyaà ca brahma-svarüpaà nirüpyate | chändogye—

atha yad u caiväsmin çavyaà kurvanti yadi ca närciñam eväbhisaàbhavanty arciño’haraha äpüryamäëa-pakñam äpüryamäëa-pakñädyän ñaò-udaëëeti mäsäàs tän mäsebhyaù saàvatsaraà saàvatsaräd ädityam ädityäc candramasaà candramaso vidyutaà tat puruño’mänavaù sa enän brahma gamayaty eña deva-patho brahma-patha etena pratipadyamänä imaà mänavam ävartaà nävartanta iti [chä.u. 4.15.5] ity arciù prathamaù panthäù çrüyate |
kauñétaké-brähmaëe—

sa etaà deva-yänaà panthänam äsädyägni-lokam ägacchati sa väyu-lokaà sa varuëa-lokaà sa indra-lokaà sa prajäpati-lokaà sa brahma-lokam [kau.brä. 1.3] ity agniù prathamaù |
båhad-äraëyake tu—

yadä vai puruño’smäl lokät praiti sa väyum ägacchati tasmai sa tatra vijihéte yathä ratha-cakrasya khaà tena sa ürdhva äkramate | sa ädityam ägacchati [bå.ä.u 5.10.1] ity ädau väyuù prathamaù |

kvacit sürya-dväreëa te virajäù prayänti [mu.u. 1.2.11] iti sürya-rüpaç ca çrutaù | evam anyatränyädåçaç ca | iha bhavati saàçayaù—kim ayaà nänä-vidho brahma-loka-märgaù, kià vä, nänä-çruty-ukta-pavako’rcir-ädir eka eveti | bhinna-prakaraëatväd athaitair evety avadhåty-anurodhäc ca nänä-vidha iti präpte—
arcir-ädinä tat-prathiteù || 
sarvo’pi vidvän arciù-prathamenaiva vartmanä brahma-lokaà vrajati | kutaù ? tat-prathiteù | tad ya itthaà vidur ye ceme’raëye çraddhäà tapa ity upäsate te arciñaà [chä.u. 5.10.1] iti païcägni-vidyä-prakaraëasthena vacasä vidyäntara-çälinäm apy arcir-ädinaiva pathä gaty-upadeçäd ity arthaù | 

dväv eva märgau prathitäv arcir-ädir vipaçcitäm |

dhümädiù karmiëäà caiva sarva-veda-vinirëayät || [brahma-tarka
] iti småtiç ca |
evaà sati yatra visadåçaù panthäù çrüyate, tatra guëopasaàhäravad anuktänäà samäveçaù prakaraëa-bhede’pi vidyaikyät | evaà cävadhåtir api raçmi-präpti-paraiva | anyathä väkya-bheda-prasaìgaù ||1||

rpc : 7.15.54-55
hds : 3.32.6-7, 7.15.54
—o)0(o—

2. väyv-adhikaraëam

|| 4.3.2 ||
idänéà väkyäntara-paöhitasya väyv-äder arcir-märge sanniveçaù syäd ity etat pradarçayitum ärambhaù | sa etaà deva-yänaà panthänam äsädyägni-lokam ägacchati sa väyu-lokaà [kau.brä. 1.3] ity atra çrüyamäëo väyur arcir-ädi-pathe sanniveçyo na veti vékñäyäà kramäçravaëät kalpakäbhäväc ca neti präpte—
väyum abdäd aviçeña-viçeñäbhyäm ||
arciñam ity ädäv abdät saàvatsarät paramädityät pürvaà väyuà niveçayanti | kutaù ? aviçeñeti | sa väyu-lokam ity aviçeñeëopadiñöasya, yad äha vai puruño’smäl lokät praiti [bå.ä.u 5.10.1] ity ädau, sa väyum ägacchati [bå.ä.u 5.10.1] iti süryät pürva-vartitvena viçeñeëopadeçäd ity arthaù | evaà sati sämebhyo deva-lokädityam iti båhad-äraëyakokto deva-loko’pi väyur eva jïeyaù | yo’yaà pavana eña eva devänäà gåha iti deva-niväsa-sthänatvenokteù | apare tv ähuù deva-loko’pi vartma-parva-viçeñaù | sa ca saàvatsarät paratra pürvatra ca väyor niveçyaù | na tu mäsa-saàvatsarayor madhye tayoù sambandha-prasiddheù | tathä ca saàvatsarädityayor madhye deva-loka-väyu-lokau sanniveçyäv iti ||2||

rpc : ---
hds : 7.15.55
—o)0(o—

3. taòid-adhikaraëam

|| 4.3.3 ||

sa varuëa-lokaà sa indra-lokaà sa prajäpati-lokam ity atra vicäraù | iha çruto varuëa-loko’rcir-ädi-parvatayä sanniveçyo na veti viñaye väyor iväsya vyavasthäpakäbhävän neti präpte—

taòito’dhi varuëaù sambandhät ||
candramaso vidyutam ity uktäyäs taòito’dhyupariñöäd asau varuëo niveçyaù | kutaù ? sambandhät | taòid-varuëayoù sambandha-sattvät | vidyut-pürvikä hi våñöir bhavati | yathä hi viçälä vidyutas tévra-stanita-nirghoñä jémütodare nåtyanty athäpaù prapatanti vidyotate stanayati varñiñyati vai [chä.u. 7.11.1] iti çravaëät | sva-sambandhi-våñöi-gata-nérädhipatitvena varuëasya taòitä sambandhaù prasiddhaù | varuëäd upari tu indra-prajäpatyor niveçaù | sthänäntaräbhävät päöha-sämarthyäc ca | tad evam arcir-ädi-prajäpaty-antä dvädaça-parvä trayodaça-parvä vä brahma-loka-paddhatir iti siddham ||3||

rpc : 7.15.55-56
hds : 7.15.55
—o)0(o—

4. ätivähikädhikaraëam
|| 4.3.4 ||
athäcirädi-vicäräntaram arcirädayo vartma-cihnäny utärcir-ädi-vyaktaya äho svid viduñäà gamayitära iti sandehe vartma-cihnänéti tävat präptaà tac-cihna-särüpyeëa nirdeçät | tathä hi lokä nirdiçanti purän nirgatya nadéà yähi tato girià tato ghoñam iti | tat-tad-vyaktayo vä väcanikatvät | evaà präpte—
ätivähikäs tal-liìgät ||
ätivähe puruñottamena niyuktäs te’rcir-ädayo devä bhavanti, na tu täni täç ceti pratipattavyam | kutaù ? tal-liìgät | ätivähika-liìgaà gantèëäà gamayitåtvaà tasmät, tat-puruño’mänavaù sa etän brahma gamayati ity ante çrutasya puruñasya gamayitåtvävagamät tat-sähacaryäd arcir-ädénäm api tan mantavyam ity arthaù ||4||

rpc : 6.1.30
hds : 6.1.30, 4.12.19-20
|| 4.3.5 ||
cihna-vyakti-pakñayor asiddheç caivaà svékäryam ity äha—

ubhaya-vyämohät tat-siddheù ||
rätry-ädiñu måtasyäarädi-sambandhäbhäväd arcir-ädénäm anavasthiter na märga-cihnatvam | jaòatvena netåtväyogäc ca na tat-tad-vyaktitvam ity ubhaya-pakña-vyämohät tasya çruti-siddheç ca teñäm ätivähikatvam ity arthaù ||5||

rpc : 11.19.17, 11.14.15, 11.20.12
hds : 4.12.23-24
—o)0(o—

5. vaidyutädhikaraëam 
|| 4.3.6 ||

puruñottamena prayukto’mänavaù puruño’rciù-paryantam ägatyopäsakän nayaty uta vidyut-paryantam iti saàçaye bhü-paryantägataiù pärñadair ajämiläder nayanäd arciù-paryantam iti präpte—

vaidyutenaiva tatas tac-chruteù ||
tato vidyut-präpty-anantaraà vaidyutena vidyut-paryantägatena tat-pärñadena vidvän brahma präpyate | kutaù ? tac-chruteù | candramaso vidyutaà tat-puruño’mänavaù sa etän brahma gamayati [chä.u. 4.15.5] iti tac-chravaëät | varuëädénäà tu tat-sahakäritvena tat siddham | eñäà paddhatiù sädhäraëé | ajämilasya viçeñatvät tathätvam asädhäraëam iti bodhyam ||6||
rpc : 6.3.17-18, 11.21.5, 11.19.17, 11.10.29, 10.9.11, 2.10.9, éço. 16, acintyäù khalu ye bhäväù, 2.6.34.
hds : 6.1.30
—o)0(o—

6. käryädhikaraëam
|| 4.3.7 ||

evaà gatim äkhyäya gamyaà vaktum äha—sa enän brahma gamayati
 [chä.u. 4.15.5] iti viñaya-väkyam | tatra bädari-mataà tävad ucyate—ayam amänavaù pumän param eva brahma gamayatéty uta käryaà caturmukhäkhyam iti vékñäyäà brahma-çabdasya parasminn eva mukhyatvät tayordhvam ity amåtatva-çravaëäc ca param eveti präpte—

käryaà bädarir asya gaty-upapatteù ||
käryam eva brahma gamayatéti bädarir manyate | kutaù ? asyeti | asya käryasyaikadeçitvät gatir upapadyate, na tu sarva-deçasya parasyeti bhävaù ||7||

rpc, hds : 8.21.2-3
|| 4.3.8 ||
viçeñitatväc ca ||
prajäpateù sabhäà veçma prapadye [chä.u. 8.14.1] iti chändogya-çrutyä viçeñitatväc ca käryam eva gamayatéty arthaù ||8||

rpc, hds : 8.5.18
|| 4.3.9 ||
sämépyät tu tad-vyapadeçaù ||
sa etya brahma-lokän gamayati, te teñu brahma-lokeñu paräù parävato vasanti | teñäà na punar-ävåttiù [bå.ä.u 6.2.15] iti båhad-äraëyake yo’yam apunar-ävåtti-vyapadeçaù sa tu sämépyäbhipräyeëa bhaviñyati | vidväàsaù kärya brahma präpya tena saha tad-avyavahitaà paraà brahma präpnuvanti | tataù punar nävartanta iti ||9||
rpc : 10.14.13, 2.6.22
hds : 4.24.29
—o)0(o—

7. käryätyayädhikaraëam
|| 4.3.10 ||
kadety apekñäyäm äha—

käryätyaye tad-adhyakñeëa sahätaù param abhidhänät ||
käryasya caturmukha-loka-paryantasyäëòasyätyaye vilaye sati tad-adhyakñeëa caturmukhena sahätaù käryät caturmukhät paraà brahma präpnoti | saha präptau hetur abhéti | brahmavid äpnoti param ity upakramya so'çnute sarvän kämän saha brahmaëä [tai.u. 2.1.3] iti tad-ukter ity arthaù | atra brahmaëä caturmukhena sahety arthaù ||10||

rpc : 3.32.6-10
hds : 3.32.8-9 
|| 4.3.11 ||
småteç ca ||
brahmaëä saha te sarve sampräpte pratisaïcare |

parasyänte kåtätmänaù praviçanti paraà padam || iti smaraëäc ca |
tathä ca arciñam ity ädäv arcir-ädayaù sa-niñöhä hiraëyagarbhaà präpayanti iti bädari-muneù siddhäntaù ||11||

rpc : 3.32.8-10
hds : 3.32.10 
|| 4.3.12 ||
paraà jaiminir mukhyatvät ||
param eva brahma tad-dhyätån sa gamayatéti jaiminir manyate | kutaù ? mukhyatvät | brahma-çabdasya tad-abhidhäyakatvät | na ca gaty-anupapattiù | sva-bhaktänäà sarvopädhi-vinivåtti-pürvaka-sva-padäpti-khyätaye bhagavatä yathä-gaty-anumananät ||12||
rpc : 3.27.27-29
hds : 3.32.11, 3.32.29-31 
|| 4.3.13 ||
darçanäc ca ||

dahara-vidyäyäm atha ya eña samprasädo’smäc charérät samutthäya [chä.u. 8.12.3] ity ädi çrutam | eñä gatiù para-brahma-karmikaiva | gantavyasya tasyämåtatvädi-dharma-darçanät | gantuù svarüpäbhiniñpatti-darçanät ca | na caivaà sarvaà kärya-brahma-pakñe saìgacchate | näpi tasyaitat prakaraëaà, kintu parasyaiveti | käöhake'pi çataà ca [ka.u. 2.3.16] ity ädinä gatiù paöhitä | säpi para-karmikaivämåtatva-çruter anyatra dharmäd iti tasyaiva prakaraëät ca ||13||

rpc : 2.2.21
hds : 10.87.18
|| 4.3.14 ||
kià ca,

na ca kärye pratyabhisandhiù ||
pratipattir jïänam | abhisandhir icchä | na hi viduño jïäna-pürvikä icchä kärya-brahma-viñayästi apumarthatvät | api tu para-brahma-viñayaiva | yad-viñayä sä bhavet, tad eva präptaà tat-kratu-nyäyät | tathä vämänavaù puruñaù puruñottamam eva tad-upäsakän nayatéti jaimineù siddhäntaù ||14||

rpc : 2.4.20
hds : 3.33.3
—o)0(o—

8. apratékälambanädhikaraëam
|| 4.3.15 ||
atha sva-matam äha—

apratékälambanän nayatéti bädaräyaëa ubhayathädoñät tat-kratuç ca ||

nämädy-upäsakäù pratékälambanäs tad-bhinnäù saniñöhädayo brahmopäsakä apratékälambanäs tän sarvän nayatéti bhagavän bädaräyaëo manyate | käryopäsakän vä nayatéty anyatara-niyamaà na svékärtotéty arthaù | kutaù ? ubhyatheti | mata-dvaye'pi virodhäd ity arthaù | ädye paraà jyotir ity ädi virodhaù | dvitéye tu païcägni-vidyävatäm arcir ädi gati virodhaù | tat-kratu-nyäyo
'py etam arthaà darçayati, yathä kratur ity ädinä | nämädi-pratékopäsakänäà tu närcir-ädinä para-präptiù tat-kratu-virahät | kintu çabda-çästrädi-lakñaëa-nämädiñu svätantryädi-präptir bhavati | sa yo näma brahmety upäste yävan nämno gataù taträsya kämacäraù [chä.u. 7.1.5] ity ädi chändogya-väkyät | païcägni-vidyävatäà tena vartmanä satya-loka-präptis tu svätmänusandhi-prabhävät | tad-upary-apéti nyäyena tal-loke teñäà brahma-vidyä-siddheù | tad-vartmanä gatänäm anävåtti-çrutiù saìgatä ||15||
rpc : 3.32.12-15, 3.15.47, gétä 7.23, 9.25, 18.65, 4.11, bhä. 11.25.22, 10.129.15, unknoasyan (ihäsane çuñyatu me çaréraà tvag-asthi-mäàsaà vilayaà ca yäntu | apräpya bodhià bahu-kalpa-durlabhaà naiväsanät käyaù samuccaliñyate ||)
hds : 3.33.7-8
—o)0(o—

9. viçeñädhikaraëam

|| 4.3.16 ||

atha nirapekñäëäà keñäàcit svayaà bhagavataiva sva-pada-präptir abhidhéyate | 

etad dhi viñëoù paramaà padaà ye

nityodyuktäù saàyajante na kämän |

teñäm asau gopa-rüpaù prayatnät 

prakäçayed ätma-padaà tadaiva || [go.tä.u. 1.21]
oàkäreëäntaritaà ye japanti

govindasya païca-padaà manum |

teñäm asau darçayed ätma-rüpaà

tasmän mumukñur abhyasen nitya-çäntyai || [go.tä.u. 1.23] iti |
iha saàçayaù | nirapekñyä apy ätivähikair eva paraà padaà viçanti svayaà bhagavatä veti | dväv eva märgäv ity ädau brahma-vidäm arcir-ädi-gati-vinirëayät te’pi tair eva tad viçanti | çrutiç ca | bhagavato hetu-kartåtvaà vivakñaty aviruddham evaà präpte bravéti—

viçeñaà ca darçayati ||

brahma-vidäm ätivähikais tat-präptir ity etat sämänyam | ye khalu nirapekñäù paramärtäs teñäà tu svayaà bhagavataiva tat-präpti-vilambam asahiñëunä seti viçeño’sti | taà çrutir darçayati etad-viñëor ity ädinä | 

ye tu sarväëi karmäëi mayi saànyasya mat-paräù |

ananyenaiva yogena mäà dhyäyanta upäsate ||

teñäm ahaà samuddhartä måtyu-saàsära-sägarät |

bhavämi na cirät pärtha mayy äveçita-cetasäm || [gétä 12.6-7] iti småteç ca |

tadaiva teñäà tanu-bhaìgas tanu-yogaç ceti ca çabdät | na cärcir ädi-nirapekñä gatir nästéti çakyaà vaditum | 

nayämi paramaà sthänam acirädi-gatià vinä |

garuòa-skandham äropya yatheccham aniväritaù || iti väräha-vacanät | 

tasmäd yathoktam eva suñöhu ||16||

rpc : 2.3.2-4; 4.12.19-20, 4.12.27
hds : 6.2.13, 9.4.65, 4.12.24
—o)0(o—

|| iti çrémad-brahma-sütra-bhäñye caturthädhyasya tåtéyaù pädaù ||

|| 4.3 ||

(4.4)

caturthädhyäye, caturthaù pädaù
1. sampady ävirbhävädhikaraëam

|| 4.4.1 ||

akaitave bhakti-save’nurajyan

svam eva yaù sevaka-sätkaroti |

tato’timodaà muditaù sa devaù

sadä cid-änanda-tanur dhinotu ||

asmin päde muktänäà svarüpa-nirüpaëa-pürvakam aiçvarya-bhogädi nirüpyate | prajäpati-väkye çrüyate | evam evaiña samprasädo’smät çarérät samutthäya paraà jyotir upasampadya svena rüpeëäbhiniñpadyate sa uttamaù puruñaù [chändogya 8.12.3] iti | atra saàçayaù—kià devädirüpavat sädhyena rüpeëa sambandhaù svarüpäbhiniñpattir uta sväbhävikasyävirbhäva iti | kià präptam ? sädhyena rüpeëa sambandha iti | abhiniñpatti-vacanät | anyathä tad-vacanaà vyarthaà syät | mokña-çästraà ca pumarthävabodhi na bhavet | yadi sväbhävika-rüpa-sambandhas tan-niñpattir ucyate | sväbhävikasya svarüpasya präg api sataù pumarthäpratétiù | tasmät sädhyena rüpeëa sambandhaù seti präpte—

sampady ävirbhävaù svena-çabdät ||

jïäna-vairägya-niñevitayä bhaktyä paraà jyotir upasampannasya jévasyeha karma-bandha-vinirmukta-guëäñöaka-viçiñöa-svarüpodaya-lakñaëo’vasthäna-viçeñaù svarüpävirbhävaù kathyate | kutaù ? svena-çabdät | sveneti svarüpa-viçeñaëäd ity arthaù | ägantuka-rüpa-parigrahe’narthakaà tat syät | asaty api tasmin tasya svakéya-rüpatva-siddheù | na cäbhiniñpatti-vacanaà vyartham | idam ekaà suniñpannam ity ädiñv ävirbhäve’pi tac-chabda-vékñaëät | na ca tasya pürvaà sataù pumarthatvaà na pratétaà tädåg-avasthäyäù pürvam anudayät | na cätropäya-vaiyarthyaà tad-udayärthatvena särthakyät | yat tu svaprakäça-cin-mätrasyätmanaù paraà jyotir upasampannasya nivåtta-nikhila-prakåty-adhyäsa-duùkhatayävasthitis tan-niñpattir ity ähus tatra—rasaà hy eväyaà labdhvänandé bhavati iti muktävänandätiçaya-çravaëät ||1||

rpc : 2.10.6, 1.3.33-34, 10.14.26, 5.12.11
hds: 1.3.33-4, 10.87.38.

 —o)0(o—
2. muktädhikaraëam

|| 4.4.2 ||

nanu paraà jyotir upasampannasya muktiù kasmäd avagamyate, taträha—

muktaù pratijïänät ||
svarüpäbhiniñpanno’yaà mukta eva | kutaù ? pratijïänät | pürvatra ya ätmeti prakåtasya jévasya etaà tv eva te bhüyo’nuvyäkhyäsyämi ity ädibhir jägarädy-avasthä-traya-vinirmuktatayä priyäpriya-hetu-bhüta-karma-nirmita-çaréra-vinirmuktatayä ca vyäkhyätuà prajäpatinä pratijïätatvät | tasmät karma-sambandha-tan-nirmita-çarérädi-vinirmukta-sväbhävika-svarüpävasthitir iha svarüpäbhiniñpattiù saiva muktir iti ||2||

rpc : 11.13.27, 11.13.32, 11.28.20
hds: 1.3.39 
 —o)0(o—
3. ätmädhikaraëam

|| 4.4.3 ||

paraà jyotir upasampatty uttarä tan-niñpattir uktä | tatraiva vimarçäntaram | kim aträditya-maëòalam eva taj-jyotir uta paraà brahmeti sandehe tan-maëòalam iti präptam | tad vibhidya brahma-präpteù çravaëät | arcir-ädike pathi yad äditya-loka-çabdenoktam | taträha—
ätmä prakaraëät ||
ätmaiva taj-jyotir na tv äditya-maëòalam | kutaù ? prakaraëäd iti | yadyapi jyotiù-çabdaù sädhäraëas tathäpy eñaù prastäväd ätmano’bhidhäyé | devo jänäti me mana ity atra yuñmad-arthasyeva deva-çabdaù | ihätma-çabdo jïänänanda-rüpaà vibhu-vastu pratipädayati | atati prakäçate iti | atyate gamyate vimuktair iti | atati vyäpnoti ca vyutpattyä tasya siddheù | upaniñac-chabdavad asyänekärtha-bodhakatvam | tac ca vastu puruñäkäram iti svékäryam | sa uttamaù puruña iti vivaraëät | yad upasampannaà paraà jyotiù sa tüttamaù puruño harir iti tad arthaù ||3||

rpc : 11.28.34-35, 10.14.23, gétä 15.17
hds: 7.13.44, 6.16.9.
—o)0(o—

4. avibhägädhikaraëam

|| 4.4.4 ||

atha tatraivedaà vimåçyate | saàvyoma-purasthaà paraà jyotir-upasampanno muktas tat sälokyena tiñöhed uta tat-säyujyeneti sandehe nåpa-puraà praviñöasya loke tathä-sthiti-dåñöes tat-sälokyeneti präpte—

avibhägena dåñöatvät || 

tad-upasampannaù so’vibhägena tat-säyujyenaiva tiñöhatéti mantavyam | kutaù ? dåñöatvät | 

yathä nadyaù syandamänäù samudre 

astaà gacchati näma-rüpe vihäya |

tathä vidvän näma-rüpäd vimuktaù

parätparaà puruñam upaiti divyam || 

iti muëòake [3.2.8] tathaiva sthiti-çravaëät | säyujyaà kila sahayoga eva | ya evaà vidvän udagayane praméyate devänäm eva mahimänaà gatväd ity asya säyujyaà gacchati ity ädi taittiréyakät | sälokyädikaà tu tasyaiva prakäraù, na caivaà virahe’vyäptiù | taträpy antaù-sphürtyä mahima-saàyogena ca tat-sattvät | na ca dåñöäntena svarüpäbhedaù çakyaù | nére néräntarasyaikébhäva-vyavahäre’py antar-bhedasya sattvät itarathä våddhy-ädy-anäpattiù ||4||

rpc : 11.29.34, 11.19.2, 6.16.63, 7.13.57, 6.16.9-10, 2.2.31, 3.29.13, ka.u. 2.1.15, mu.u. 3.2.8, skanda-puräëa (udake tüdakaà siktaà miçam eva yathä bhavet | na caitad eva bhavati yato våddhiù pradåçyate || evam eva hi jévo’pi tädätmyaà paramätmanä | präpnoti näsau bhavati svätantryadi viçeñaëät ||) 
hds: 10.87.31
 —o)0(o—
5. brähmädhikaraëam

|| 4.4.5 ||
atha muktasya bhogän nirüpayiñyatä tad-dhetu-bhütaù satya-saìkalpatvädi-guëa-gaëo divya-vigrahaç ca nirüpaëéyaù | taträdau guëä nirüpyante | tathä hi paraà jyotir upasampannaù kenacit guëa-gaëena viçiñöa ävirbhavati uta cinmätra eva san kià vobhayävirodhät ubhaya-vidha-svarüpaù sann iti viñaye jaiminer mataà tävad äha—

brähmeëa jaiminir upanyäsädibhyaù ||

brähmeëa brahmaëä nirvåttena apahatapäpmatvädinä satya-saìkalpatväntena guëa-gaëena viçiñöaù sann ävirbhavati | kutaù ? upeti | prajäpati-väkye tasya guëa-gaëasya jéve’py upanyäsät | ädi-çabdät tad-guëa-prayuktä mukta-vyavahärä jakñaëa-kréòanädayaù | tebhyas tena viçiñöaà mukta-svarüpam evävirbhavatéti jaiminir manyate | småtiç caivam äha—yathä na hréyate jyotsnä ity ädinä ||5||
rpc : 11.14.13
hds: 4.12.23, 4.7.31, 5.3.11
|| 4.4.6 ||
citi tan-mätreëa tad-ätmakatväd ity auòulomiù ||
brahma-jïänädi-pluñöävidyo muktaç cid-rüpe brahmaëy upasampannaç cin-mätreëa ävirbhavati | kutaù ? tad iti | båhad-äraëyake dvitéyasmin maitreyy-upäkhyäne— sa yathä saindhava-ghano’nantaro’bähyaù kåtsno rasa-ghana evaà vä are’yam ätmänantaro’bähyaù kåtsnaù prajïäna-ghanaù [bå.ä.u 4.5.13] iti caitanya-mätratvenävadhäraëät | ata eva nirguëa-caitanyaà jéva-svarüpam ity avabudhyate | apahata-päpmädayaù çabdäs tv avidyätmakebhyo vikära-sukhädibhyo dharmebhyas tasya vyävåttià bodhayantaù kathaïcit tatraiva neyä ity auòulomir manyate ||6||
rpc : 4.28.62, 11.22.11, 3.32.23, 3.32.28, 3.32.26
hds: 7.2.22-24, 7.2.46-47
|| 4.4.7 ||
atha sva-matam äha—

evam apy upanyäsät pürva-bhäväd avirodhaà bädaräyaëaù ||

evam api cin-mätra-svarüpatva-nirüpaëe saty api tasmiàs tasya guëäñöakasyävirodhaà bhagavän bädaräyaëo manyate | kutaù ? upanyäsädeù | prajäpati-väkyaà tad-upanyäsät pramänät tasya pürvasya jaiminy-uktasyäpi tatra sattvät | çrutitväviçeñeëobhayor väkyayoù sama-prämäëyäd ubhaya-vidha-rüpatvaà muktasyeti siddhäntaù | atra prajïäna-ghana eveti çruter nirguëa-cin-mätraà jéva-svarüpam ity artho bädaräyaëasyäbhimataù | evam apy avirodham ity ukteù | na caivam avadhäraëa-bädhaù | sarväàcena jaòa-vyävåtta-svaprakäço’yam ätmeti tasmäd väkyäd eva suvyakteù | na cedåçe’pi jéve väkyäntarävagatasya tasya gäñöakasya sambandho virudhyate | yathä kärtsnyena rasa-ghane’pi saindhava-ghane dåg-ädi-grähyä rüpa-käöhinyädayo na virudhyerann iti | tasmäd apahata-päpmatvädinä guëäñöakena vakñyamäëo jïäna-svarüpo jéva ävirbhavatéti ||7||
rpc : 11.15.31, 11.20.32-34, 5.12.13
hds: 5.12.1
 —o)0(o—

6. saìkalpädhikaraëam

|| 4.4.8 ||
atha muktasya satya-saìkalpatvaà nirüpayati | chändogye sa tatra paryeti jakñan kréòan ramamäëaù strébhir vä yänair vä jïätibhir vä [chä.u. 8.5.13] iti çrüyate | tatra saàçayaù—muktasya jïäty-ädi-präptiù prayatnäntaräd uta saìkalpa-mäträd iti | loke räjädénäà satya-saìkalpatayoktänäm api kärya-saìkalpe prayantäntara-säpekñatva-darçanät tat-sahitäd eva saìkalpät tat-präptir iti präpte—

saìkalpäd eva tac chruteù ||
saìkalpa-mäträd eväsya tat-präptiù | kutaù ? tac-chruteù | sa yadi pitå-loka-kämo bhavati saìkalpäd eväsya pitaraù samuttiñöhanti | tena pitå-lokena sampanno mahéyate [chä.u. 8.2.1] iti pürvatra tan-mäträd eva tat-präpti-çravaëät | itarathävadhäraëasya bädhaù | prajïäna-ghana evety atra dharmävedakät väkyäntarät tasya vayvasthäpanam | na ca tadvat säpekñatvävedakaà väkyäntaraà paçyämaù | eñä sva-sukhaiçvarya-pradhänä muktiù sevä-rasäsväda-lubdhair näpekñyeti tad dheyatva-vacanäny upapadyerann iti ||8||
rpc : gétä 6.22
hds: 2.2.22, 3.25.37, 3.23.42, 3.23.46
 —o)0(o—

7. ananyädhipaty-adhikaraëam
|| 4.4.9 ||
atha satya-saìkalpasya muktasya puruñottamaikäçrayatvaà darçayati | muktaù puruñottamäd anyena niyamyo na veti sandehe tad anyena niyamyaù syät para-sadma-gatatvät räja-sadma-gatavad iti präpte—

ata eva cänanyädhipatiù ||

ataù puruñottamänugrahävirbhävät satya-saìkalpatväd eva hetor mukto’nanyädhipatiç ca bhavati | nästy anyaù puruñottamäd adhipatir yasya saù | tad ekäçrayaù san dévyatéti | itarathä saàsära-viçeñäpattiù syät | asya satya-saìkalpatvaà svätma-bhütam api puruñottamopäsanäd ävribhütam ato’sau tam evänantänandaà sväçrita-vatsalam anukampayan pramodate | sa ca muktam änandayatéti vivakñyati darçayataç caivam ity ädinä | tad-aàço jévas tasya kartåtva-bhoktåtve tasmäd eveti präk pradarçitam | ataù satya-saìkalpäd eva mukto’nanyädhipatir nästy anyo’dhipatir asyeti vidhi-niñedha-yogyo bhavati | tad-yogyatve tu satya-saìkalpatvaà vihanyetety eke ||9||

rpc : 7.10.6
hds: 11.5.41-42
|| 4.4.10 ||
atha muktasya divya-vigraha-yogaà darçayati | tatraiva saàçayaù—paraà jyotir upasampannasya muktasya vigrahädikam asty uta nästi, äho svit yatheccham asti ca nästi ceti | tatra tävat bädari-matam äha—

abhäve badarir äha hy evam ||

muktasya vigrahädy-abhäv bädarir manyate | vigrahädikaà khalu adåñöa-såñöam | tadäném adåñöäbhävät tan na sambhavet | kutaù ? äha hy evam | hi yasmäc chändogya-çrutir evam äha—na vai sa-çarérasya sataù priyäpriyayor apahatir asty açaréraà väva santaà na priyäpriye spåçataù [chä.u. 8.12.1] iti vigrahädi-yoge duùkhasyäparihäryavam uktvä, asmäc charérät samutthäya [chä.u. 8.12.3] ity ädinä tasya taträvigrahatvam ucyate | dehendriyäsuhénänäà vaikuëöha-pura-väsinäm [bhä.pu. 7.1.34] iti småteç ca ||10||
rpc : 2.2.31
hds: 7.1.34
|| 4.4.11 ||
bhävaà jaiminir vikalpämananät ||
muktasya vigrahädi-bhävaà jaiminr manyate | kutaù ? vikalpeti | sa ekadhä bhavati tridhä bhavati païcadhä saptadhä navadhä caiva punaç caikädaçaù småtaù çataà ca daça caikaç ca sahasräëi ca viàçatiù [chä.u. 7.26.2] iti bhüma-vidyäyäà tasya vividha-kalpa-çravaëät | na hi vividha-vigrahatäm antarä bahutvam aëu-parimäëasya tasyäïjasam avakalpyeta | na caitad avästavam iti çakyaà çaìkituà mokña-prakaraëasthatvät | evaà satyaà çaréram iti tv adåñöa-vigrahädy-abhäva-param | vakñyamäëa-småteç ca ||11||

rpc : 9.6.52
hds: 3.15.14-15
|| 4.4.12 ||
atha sva-matam äha—

dvädaçähavad ubhaya-vidhaà bädaräyaëo’taù || 
ataù satya-saìkalpatväd eva hetor ubhaya-vidhaà muktaà bhagavän bädaräyaëo manyate ubhaya-vidha-väkya-darçanät | tam avigrahaà sa-vigrahaà ca svékarotéty arthaù | dvädaçähavat | tathä dvädaçähasya yajamänecchayäneka-yajamänakatve satratvam eka-yajamänakatve’hénatvaà ca na virudhyate | tathä svecchayävigrahatvaà sa-vigrahatvaà ca muktasyety arthaù | 

idam atra tattvam—muktäù khalu brahma-vidyayä saàchinna-pidhänäù satya-saìkalpäç ca bhavanti | teñu ye vigrahädi-lipsavas te saìkalpäd eva tadvantaù syuù | sa ekadhety ädi çruteù | ye tu na tädåçäs te kila na tadvantaù | açaréraà vävety ädi çruteù | ye brähmaëa-vapuñä nityaà brahmänuvåttim icchanti, teñäà tu tac-cic-chakti-mayaà tad ävirbhavatéti kil nityaà tadvantas tad anuvartanta iti mantavyam | båhad-äraëyake— yatra tv asya sarvam ätmaiväbhüt | tat kena kaà paçyet [bå.ä.u 4.5.15] ity-ädi-çravaëät | sa vä eña brahma-niñöha idaà çaréraà martyam atisåjya brahmäbhisampadya brahmaëä paçyati brahmaëä çrëoti brahmaëaivedaà sarvam anubhavati iti madhyandinäyana-çruteç ca | vasanti yatra puruñäù sarve vaikuëöha-mürtayaù [bhä.pu. 3.15.14] iti småteç ca | äsädhana-samayäd eva saìkalpo bodhyaù | yathä-kratu-çruteù—gacchämi viñëu-pädäbhyäà viñëu-dåñöyänudarçanam ity ädau pürva-smaraëät | muktasyaitad bhaviñyati ity evaà småteç ca ||12||
rpc : 3.15.14, 2.9.11-12, 7.1.34
hds: 3.15.12-16
|| 4.4.13 ||
bhoga-hetavo dharmä divya-deha-yogäç ca nirüpitäù | bhogaç ca so’çnute sarvän kämän [tai.u. 2.1.1] ity-ädi-çruti-siddhaù | sa cobhayathäpi syäd iti vaktuà prärambhaù | tatraivaà saàçayaù—muktasya bhogaù sambhaven na veti | dehendriyädi-virahät na sambhavet yady ayaà yogé mantavyas tadäpy änanda-pürëasya tasya tat-tåñëänudayät, na sa yukta iti präpte—

tanv-abhäve sandhyavad-upapatteù ||

na ca vigraha-bhäve bhogäsambhavaù | tatra sandhyavat tasyopapatteù | sandhyaà svapnaù | tatra yathä tanuà vinäpi bhoga evam api sa ucyate ||13||

rpc : 7.10.11, 11.22.56 (= 11.28.13)
hds: 3.25.34
|| 4.4.14 ||

sa-vigrahatve tu puñkala-bhoga ity äha—

bhäve jägradvat ||

bhäve vigraha-sattve jägradvad bhogaù | pürva-pakñas tu bhoktavyasya rasäder bhagavat-prasädatvena spåhaëéyatväd eva na yuktaù | tåptasyäpi harer bhaktecchayä bhogecchädayaù | muktasya tu tat-prasäde bhogye bhaktyaiva spåhädaya iti bodhyam ||14||

rpc : 7.10.49, 10.9.13-14
hds: 3.25.35-36
 —o)0(o—

9. pradépädhikaraëam

|| 4.4.15 ||

atha muktasya särvajïyaà prakäçayati—na paçyo måtyuà paçyati na rogaà nota duùkhitäà sarvaà ha paçyaù paçyati sarvam äpnoti sarvaçaù [chä.u. 7.26.2] iti chändogye sarva-vastu-viñayakaà jïänaà muktasyoktam | tad yujyate na veti saàçaye präjïenätmanety-ädi-çravaëän na yuktam iti präptau—

pradépavad äveças tathä hi darçayati |

pradépasya yathä prabhayäneka-deçäveças tadvat prasåtayä prajïayänekärthäveço muktasya bhavati | tathä hi çvetäçvataroktä çrutir darçayati—prajïä ca tasmät prasåtä puräëé [çve.u. 4.18] iti | tasmäd éçän nimittät jévasya puräëé prajïä prasåtä bhavatéty arthaù ||15||
rpc : 10.16.46
hds: 3.25.37, 1.1.1 (tene brahma hådä…), 10.87.24
|| 4.4.16 ||

nanu muktau särvajïyaà na yuktam | präjïenätmaneti çrutyä tatra viçeña-jïäna-pratiñedhäd iti cet, taträha—

sväpyaya-sampatyor anyataräpekñyam äviñkåtaà hi |

naitad väkyaà muktasya viçeña-jïänaà värayitum alam | yat sväpyaya-sampattyor anyataräpekñyaà tat | sväpyayaù suñuptiù sampattis tütkräntiù | chändogye—svam apéto bhavati tasmäd enaà svapitéty äcakñate [chä.u. 6.8.1], väì manasi sampadyate [chä.u. 6.15.1] iti ca çravaëät | hi yataù | çrutyaiva sväpotkramayor jévasya niùsaìgatvam äviñkåtaà muktau särvajïyaà ca | tatraiva näha khalv ayam evaà sa pratyätmänaà jänäty ayam aham saméti no evam äni bhütäni vinäçam iväpéto bhavati | näham atra bhogyaà paçyämi iti sväpe niùsaàjïatvam uktvä tatraiva väkye muktam adhikåtya, sa vä eña etena daivena cakñuñä manasaitän kämän paçyan ramate ya ete brahma-loke [chä.u. 8.12.5] iti tasya särvajïyam uktam | utkrame niùsaàjïatvantyebhyo bhütebhyaù samutthäya täny evänuvinaçyati ity abhihitam | vinaçyati na paçyatéty arthaù | tathä ca muktaù sarvajïo bhavatéti ||16||
rpc : 3.29.13, 11.20.34, 11.25.35-36, 11.29.6, 1.7.11, 8.3.18
hds: 2.2.31, 11.28.31
 —o)0(o—

10. jagad-vyäpära-varjädhikaraëam

|| 4.4.17 ||

atha ya ihätmänam anuvidya vrajanty etäàç ca satya-kämäàs teñäà sarveñu lokeñu käma-cäro bhavati [chä.u. 8.1.6] sa yadi pitå-loka-kämo bhavati [chä.u. 8.2.1] ity ädi çrutaà tatraiva | iha bhavati saàçayaù | mukto jagat-kartä syän na veti | parama-sämyäpteù satya-saìkalpanäyäç cokteù syäd iti präpte—

jagad-vyäpära-varjaà prakaraëäd asannihitatvät ||

sa yadéty ädy-avagato mukta-sargo yato vä imäni ity ädy-avagataà nikhila-cid-acit-såñöi-sthiti-niyamana-rüpaà brahmaikäntaà jagad-vyäpäraà vihäya bodhyam | kutaù ? preti | yato vä ity ädeù brahmaiva prakåtya päöhät | na cänukarñaëäkarñaëäbhyäà muktasya tat-präptir ity äha asann iti | muktasya tat-sänidhyäbhävän na täbhyäà sety arthaù | itarathä janmädy asya yataù [ve.sü. 1.1.1] iti brahmatva-lakñaëaà na brüyät | anekeçvaratä cäniñöäpadyeta tasmän na mukto jagad-vyäpäréti ||17||

rpc : 11.15.15, 2.5.11, 2.6.31, 2.6.15
hds: 1.1.1
|| 4.4.18 ||

nanu sarve’smai devä balim ävahanti [tai.u. 1.5.3] ity ädi taittiréyake sa svaräò bhavati tasya sarveñu lokeñu käma-cäro bhavati [chä.u. 7.25.2] iti chändogye ca sarva-devärädhyatväd aiçvaryasyopadeçät muktas tädåçaù syäd iti cet taträha—

pratyakñopadeçäd iti cen, na, adhikärika-maëòalasyokteù ||

pratyakñeëa çrutyaiva muktasya jagad-vyäpäroktes tasya tad-varjanaà na yuktam iti cen na | kutaù ? ädhikäriketi | caturmukhädayo hy ädhikärikäs teñäà maëòaläni lokäs tat-sthä bhogäù pareçänugåhétasya muktasya bhavantéti tathocyate | yathä kumära-näradädes teñv apratihatä gatis tat-svämi-sat-käraç ca smaryate | tathä ca tad-vibhüti-bhütän käryäntara-gatän bhogän muktas tad-anugrahäd bhajatéti tatra taträbhidhänät na tad-vyäpäré saù ||18||

rpc : 11.2.23
hds: 10.87.28
|| 4.4.19 ||

nanu muktaç cet käryäntara-gatän bhogän bhuìkte tarhi saàsärito na viçeñas teñäà vinäçitväd iti cet, taträha—

vikära-varti ca tathä hi sthitim äha ||
vikäre prapaïce janmädi-ñaöke vä na vartate iti vikärävarti niravadyaà brahma-svarüpaà tad-guëa-bhütaà tad-dhämädikaà ca | tat-tad-viñayayä vidyayä tat-tad-ävåtti-parikñayän muktas tad anubhavaàs tiñöhatéti na kiïcid ünam | hi yataù kaöha-çrutir muktasya tathä sthitim äha—
puram ekädaça dväram ajasyävakra-cetasaù |

anuñöhäya na çocati vimuktaç ca vimucyate || [ka.u. 2.2.1] iti |

svarüpävarikayä våttyä vimukto vidvän guëävarikayä tayä vimucyate ity arthaù | tathä ca dvividhävåtti-vimuktas tat säkñätkåtya tiñöhatéty akñaya-pumartha-bhäk sa iti | iyam ävåttir megha-mäleva jéva-dåñöi-gataiva bodhyä, na tu brahma-gatä | 

vilajjamänayä yasya sthätum ékñä-pathe’muyä |

vimohitä vikatthante mamäham iti durdhiyaù || [bhä.pu. 2.5.13] iti smaraëät |

na hi megha-mälayä ravir ivävriyate ||19||

rpc : 2.5.13, 11.2.33, 11.2.35, 3.15.14-16
hds: 2.5.11-13
 —o)0(o—

|| 4.4.20 ||

nanu satya-saìkalpädi-guëaka-cidänanda-svarüpa-jéva-säkñätkärasya pumarthatväd alaà brahma-säkñätkära-prayäseneti cet, taträha—

darçayataç caivaà pratyakñänumäne ||
yadyapi mukto jévas tädåças tathäpy ätmanäsau nänantänanda-çälé bhavati, tasyäëutvät | kintu brahmaëaiva tasyäparimitänandatväd iti çruti-småté darçayataù | rasaà hy eväyaà labdhvänandé bhavati [tai.u. 2.6.1] iti çrutiù | bhümni matv-arthéyaù | 

brahmaëo hi pratiñöhäham amåtasyävyayasya ca |

çäçvatasya ca dharmasya sukhasyaikäntikasya ca || [gétä 14.27] iti småtiç ca |

alpa-dhano hi mahä-dhanam äçritya sampanno bhavatéti yuktiç ca çabdät ||20||
rpc : 2.9.32, 11.29.5, 10.80.11, 10.48.26, 8.12.6, 11.14.16, 9.19.15, 11.14.13, 11.14.17
hds: 1.1.3, 10.2.32
 —o)0(o—

|| 4.4.21 ||

nanu niraïjanaù paramaà sämyam upaiti [mu.u. 3.1.3] iti çravaëäd ätmanaiva muktas tädåçaù syät | tataù kim éçvareëa ? aëutvaà tu tasya buddhi-gataà kvacid upacaritam iti cet, taträha—

bhoga-mätra-sämya-liìgäc ca ||
ca-çabdo'vadhäraëe | maëòüka-plutyä pürvato nety anuvartate | so'çnute sarvän kämän saha brahmaëä vipaçcitä [tai.u. 2.1] iti muktasya bhoga-mätre bhagavat-sämya-vacanät, liìgäd eva svarüpa-sämyaà väkyärtho na bhavatéty arthaù | codyantu präk parihåtam | anena svarüpa-nirëayäntya-sütreëa jéva-brahmaëor bhoga-mätreëaiva sämyaà bruvan çästra-kåttayoù svarüpa-sämarthya-kåtaà vailakñaëyaà västavam ity upädiçat ||21||

rpc : 6.9.42
hds: 8.12.10-11, 3.25.3
 —o)0(o—

11. anävåtty-adhikaraëam
|| 4.4.22 ||
atha muktasya särvadikaà bhagavat-saënidhyaà vaktum ärambhaù | atra bhagaval-loka-präpti-väkyäni viñayaù | tatraivaà saàçayaù—tat-präpti-lakñaëä muktiù kñayyä syäd akñayyä veti | lokatväviçeñät svargäd iva tasmät päta-sambhavät kñayyä syäd iti präpte—
anävåttiù çabdät anävåttiù çabdät ||
bhagavad-upäsanayä tad-avagati-pürvayä tal-lokaà gatasya na tasmäd ävåttir bhavati | kutaù ? çabdät | etena pratipadyamänä imaà mänavam ävataà nävartante, sa khalv evaà vartayan yävad äyuñaà brahma-lokam abhisampadyate, na ca punar ävartate iti çruteù | 
mäm upetya punar-janma duùkhälayam açäçvatam |

näpnuvanti mahätmänaù saàsiddhià paramäà gatäù || 

ä brahma-bhuvanäl lokäù punar-ävartino’rjuna |

mäm upetya tu kaunteya punar-janma na vidyate || [gétä 8.15-16] iti småteç ca |

na ca sarveçvaraù çré-hariù svädhénam uktaà sva-lokät kadäcit pätayitum icchet mukto vä kadäcit taà jihäsed iti çakyaà çaìkitum | priyo hi jïänino’tyartham ahaà sa ca mama priyaù [gétä 7.17], sädhavo hådayaà mahyaà sädhünäà hådayaà tv aham [bhä.pu. 9.4.64] ity ädiñu dvayor mithaù snehätiçayäbhidhänät | 

ye därägära-puträptän präëän vittam imaà param |
hitvä mäà çaraëaà yätäù kathaà täàs tyaktum utsahe || [bhä.pu. 9.4.65]
dhautätmä puruñaù kåñëa-päda-mülaà na muïcati |

mukta-sarva-parikleçaù pänthaù sva-çaraëaà yathä || [bhä.pu. 2.8.6]
ity ädiñu bhajad-atyäga-saìkalpa-bhajanéyaika-saàrati-smaraëät nirdoñäc ca | etad uktaà bhavati | satya-väk satya-saìkalpaù sväçrita-vätsalya-väridhiù sarveçvaraù sva-bhaktänäà sva-nimitta-parityakta-sarva-viñayäëäà sva-vaimukhya-karém avidyäà nirdhüya tän atipriyän nijäàçän sväntikam upänéya kadäcid api na jihäsati | jévaç ca sukhaikänveñé sukhäbhäsäya tuccheñu teñv anurajyan vyatétäsaìkheyajanur bhägya-viçeñopalabdhän sad-guru-prasädät vidita-nijäàçi-svarüpas tad-itara-nispåhas tad-anuvåtti-pariçuddhas te tama anantänanda-cit-svarüpaà prasääbhimukhaà suhåttamaà nija-sväminaà präpya kadäcid api tad-vicyutià necchatéti çästräd evädhigatam ataù çästraika-çaraëais tathaiva tat-tad-ästheyam iti | sütrabhyäsaù çästra-samäpti-dyotanärthaù ||22||

rpc : 3.27.28-29, 10.84.32, 10.88.26, 3.25.35*
hds: 2.8.6, 9.4.64-65
 —o)0(o—

samuddhåtya yo duùkha-paìkät samuktän

nayaty acyutaç cit-sukhe dhämni nitye |

priyän gäòha-rägät tilärdhaà vimoktuà

na cecchatv asäv eva sujïair niñevyaù ||
çrémad-govinda-padäravinda-makaranda-lubdha-cetobhiù |

govinda-bhäñyam etat päöhyaà çapatho’rpito’nyebhyaù ||

vidyä-rüpaà bhüñaëaà me pradäya khyätià 

ninye tena yo mäm udäraù |

çré-govindaù svapna-nirdiñöa-bhäñyo

rädhä-bandhur bandhuräìgaù sa jéyät ||

iti çrémad-govinda-bhäñye brahma-sütra-vyäkhyäne caturthädhyäyasya caturthaù pädaù ||

|| sampürëam idaà vedänta-darçanam ||
� One of those scriptures only known through citations in Madhva’s writings. The reference here is provided by Vasu.


� sa etän gamayati in text.


� This reading is found in Shankara and Vallabha. Ramanuja, Madhva and Baladeva read apratékälambanän nayatéti bädaräyaëa ubhayadhä ca doñät tat-kratuç ca .


� Vide. Chändogya 3.14.1. 





